
bereeden, dass mer deen Dag, wou den Uer-
schterhaff opgeet, deeselwechten Dag kénne
mat den Aarbechten zu Schraasseg ufanken, fir
dann endlech déi materiell Konditiounen ze
schafen, déi mer zénter Jorzéngte brauchen a
wou net gehandelt ginn ass, fir dass mer kén-
nen och do all déi Programmer an der Forma-
tioun, am Sport, an der Kultur an anerer nach
émsetzen, déi mer brauchen, och do, fir
d’Chancé vun enger besserer Reinsertioun ze
verbesseren.

Véiert an zweetlescht Stéchwuert, fir ze soen,
dass mer d'Reglement-grand-ducallen, déi mer
brauchen, fir déi zwee Projet-de-loien émze-
setzen, alleguerten am September/Oktober
menge kénnen duerch de Conseil ze bréngen,
also och an den Delaien, fir dass se kénne mat
der Reform am September a Kraaft trieden.
Och dat ass ganz vill Aarbecht, déi mer do hu
misse maachen.

Ech wéll eng lescht Remark maachen, Har Pre-
sident, fir drop hinzeweisen, dass mer eng
kleng Erreur matérielle am Projet de loi hunn,
déi eis opgefall ass. Dat ass am Projet de loi
7042. Et betréfft den Artikel 32.(5). Do gétt e
Renvoi gemaach, dee seet... Dat betréfft
d’Punkte 6 bis 12. Do ass déi Zuel , 12" falsch.
Dee Renvoi misst richteg heeschen: ,6” bis
,9”. Dat sinn drai Renvoie méi, wéi mer der
reell dran hunn. Et ass en Tippfeeler, et ass eng
Erreur matérielle. Do misst 6 bis 9 stoen, net 6
bis 12. Déi Punkten 10, 11, 12 gétt et guer net.
Dat ass kloer eng Erreur matérielle. Wa mer déi
nach kéinte virum Vott als redresséiert ugesinn,
da war dat ganz gutt.

An eng allerlescht Remark, Hér President, fir all
deene Leit Merci ze soen, déi am Prisong schaf-
fen, déi hu wierklech ee vun deene schwieregs-
ten Jobbe beim Stat, alleguerten! Dofir ver-
dénge se eis Ennerstétzung alleguerten.

Ech wéll och der Presidentin a Rapportrice Sam
Tanson Merci soen an och der gesamter Com-
mission juridique.

An ech waert och, Har President, zesumme
mam Controleur externe, dem Mediateur, an
den néchste Woche mat de Leit am Prisong
(veuillez lire: a Kontakt trieden), notamment
och den Delegatiounen, mat deene mer jo
d’Gespréich op Ais geluecht hunn, bis mer
erém de Respekt vun de Regelen am Prisong
hatten. Ma dee Message vu Fermetéit ass
ukomm a glaichzaiteg hate mer och e Message
vun Ouverture, dass mer mat deene Leit an
d’Gespréich wéllen trieden. Nom Vott vum Ge-
setz, Har President, waerte mer dat an den
nachste Wochen nees ophuelen. Och dat
verbessert d'Réinsertion sociale.

Ech soen lech Merci, och fir déi zwou Minut-
ten.

B M. Mars Di Bartolomeo, Président.- Merci
och. Mat dér Prazisioun vum Minister, dass mer
dee Renvoi korrigéieren an da selbstverstand-
lech och bei der Demande vun der Dispens de
Conseil d’Etat informéieren iwwert déi Korrek-
tur vun der Erreur matérielle.

Da géife mer fir d'Eischt zum Vott vum Projet
de loi 7041 iwwergoen.

Vote sur I'ensemble du projet de loi 7041 et
dispense du second vote constitutionnel

Fir d’Eischt déi perséinlech Stémmen. An dann
d’Procuratiounen.

B Une voix.- Mai geet net.

B M. Mars Di Bartolomeo, Président.- |o,
mir maachen dat an d'Rei.

Jo, Unanimitéit. Mir korrigéieren dann, ob et
der 58, 59 oder 60 sinn, jee nodeem, wéi
d’Maschinerie fonctionnéiert huet. Unanimitéit!

Résultat deéfinitif apres redressement: le projet de
loi 7041 est adopté a I'unanimité des 60 votants.

Ont voté oui: Mmes Diane Adehm, Sylvie
Andrich-Duval, Nancy Arendt (par M. Serge
Wilmes), MM. Emile Eicher, Félix Eischen, Léon
Gloden, Jean-Marie Halsdorf, Mmes Martine
Hansen, Francoise Hetto-Gaasch, M. Aly Kaes
(par M. Paul-Henri Meyers), Mme Claudine
Konsbruck, M. Marc Lies, Mme Martine Mergen,
M. Paul-Henri Meyers, Mme Octavie Modert,
MM. Laurent Mosar, Gilles Roth, Marco Schank,
Marc Spautz, Serge Wilmes, Claude Wiseler (par
Mme Francoise Hetto-Gaasch), Michel Wolter et
Laurent Zeimet;

MM. Marc Angel, Frank Arndt, Mme Simone
Asselborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen et
Mme Cécile Hemmen;

MM. André Bauler, Gilles Baum, Mme Simone
Beissel (par M. Gusty Graas), MM. Eugeéne Berger,
Frank Colabianchi, Lex Delles, Mme Joélle
Elvinger, MM. Gusty Graas, Max Hahn, Alexander
Krieps, Claude Lamberty, Edy Mertens et Mme
Lydie Polfer;

MM. Gérard Anzia, Henri Kox, Mmes Josée
Lorsché, Viviane Loschetter (par Mme Sam
Tanson), Sam Tanson et M. Roberto Traversini;

MM. Gast Gibéryen, Fernand Kartheiser et Roy
Redling;

MM. Marc Baum et David Wagner (par M. Marc
Baum).

Ass d’Chamber bereet, d'Dispens vum zweete
Vott ze froen?

(Assentiment)
Merci.

Da géife mer zum Vott iwwert de Projet 7042
iwwergoen. D’Maschinn ass prett.

Vote sur I'ensemble du projet de loi 7042 et
dispense du second vote constitutionnel

De Vott fankt un. Fir d'Eischt déi perséinlech
Stémmen. D’Procuratiounen.

(Interruption par M. Alex Bodry et concerta-
tion interne)

Jo, et ass émmer e Problem, wa schonn ee per
Procuratioun ofgestémmt huet a sech vlaicht
geiert huet, da kann deejéinegen, fir dee mat
Procuratioun ofgestémmt ginn ass, net méi of-
stémmen. Dat géllt awer elo net beim Har
Bodry.

Gutt. Ma mir bréngen dat doten an d'Rei.
(Interruption)

Voila, och hei hu mer Unanimitéit. A mer
kucken dann, ob et déi 60 Stémme sinn oder
némmen 59.

Résultat définitif apres redressement: le projet de
loi 7042 est adopté a I'unanimité des 60 votants.

Ont voté oui: Mmes Diane Adehm, Sylvie
Andrich-Duval, Nancy Arendt (par Mme Martine
Mergen), MM. Emile Eicher, Félix Eischen, Léon
Gloden, Jean-Marie Halsdorf, Mmes Martine
Hansen, Francoise Hetto-Gaasch, M. Aly Kaes
(par M. Paul-Henri Meyers), Mme Claudine
Konsbruck, M. Marc Lies, Mme Martine Mergen,
M. Paul-Henri Meyers, Mme Octavie Modert,
MM. Laurent Mosar, Gilles Roth, Marco Schank,
Marc Spautz, Serge Wilmes, Claude Wiseler (par
Mme Octavie Modert), Michel Wolter et Laurent
Zeimet;

MM. Marc Angel, Frank Arndt, Mme Simone
Asselborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen et
Mme Cécile Hemmen;

MM. André Bauler, Gilles Baum (par M. Gusty
Graas), Mme Simone Beissel (par M. André
Bauler), MM. Eugéne Berger, Frank Colabianchi,
Lex Delles, Mme [oélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer;

MM. Gérard Anzia, Henri Kox, Mmes Josée
Lorsché, Viviane Loschetter (par Mme Josée
Lorsché), Sam Tanson et M. Roberto Traversini;

MM. Gast Gibéryen, Fernand Kartheiser et Roy
Redling;

MM. Marc Baum et David Wagner (par M. Marc
Baum).

Ech froen hei och nach eng Kéier, ob d’Cham-
ber bereet ass, d'Dispens vum zweete Vott ze
froen.

(Assentiment)
Merci. Dann ass dat esou decidéiert.
A mer hunn déi zwee Projeten am Hafen.

Da géife mer zum nachste Projet iwwergoen,
de Projet 7188. An de Rapporteur, den Har
Marc Angel, ass prett. An hie waert eis soen,
ém wat dass et geet.

3. 7188 - Projet de loi portant modi-
fication

1. de la loi modifiée du 29 aoat 2008
sur la libre circulation des personnes
et I'immigration

2.de la loi du 18 février 2013 sur
I'accueil de jeunes au pair

Rapport de la Commission des Affaires
étrangeres et européennes, de la Défense,
de la Coopération et de I'lmmigration

B M. Marc Angel (LSAP), rapporteur.- Jo, Har
President, Har Minister, Iéif Kolleeginnen a Kol-
leegen, déi legal Immigratioun ass, mengen
ech, spéitstens sait dem Enn vum Zweete Welt-
krich en zentrale Motor gi vun der Létzebuer-

ger Wirtschaft. Als klengt Land si mer op aus-
lannesch Aarbechtskraften an op auslannesch
Investissementer ugewisen, fir eis Wirtschaft
unzedreiwen. A Létzebuerg wir haut net dat,
wat et ass, ouni Immigratioun.

Ouni Immigratioun hatte mer weder eis oppen
a villsproocheg Gesellschaft nach eis staark
Wirtschaft. Eis auslannesch Matbierger schaffen
haut an alle Berdicher vun onser Wirtschaft,
vum Niddreglounsecteur iwwer eis Kleng- a
Méttelbetriber bis hin zu héich qualifizéierte
Beruffer an der Fuerschung oder och op der
Bankeplaz.

Am Projet vun haut geet et awer virun allem
ém déi Jonk. Si studéieren op eiser Uni Létze-
buerg. Si kommen heihinner, fir e Stage ze
maachen oder och fir als Au-pair ze schaffen a
fir eist Land ze erliewen. Vill Jonker kommen
heihinner, fir eben en neit Land ze gesinn, eng
nei Kultur ze entdecken an/oder fir sech och
hei eng nei Zukunft opzebauen.

Si droen domadder net némmen zu eisem wirt-
schaftlechen Erfolleg an zur Zukunft vun eiser
Recherche béi, ma si liewen aktiv eng WeItOﬂ-
penheet a férderen de kulturellen Austausch.
Béides Punkten, déi an Zaiten, wéi mer se haut
an Europa an an der Welt nees erliewen, batter
noutwendeg sinn a geférdert gehéieren.

D’lescht Joer hu mer bei enger Gesetzesdnne-
rung vum Immigratiounsgesetz schonn an
engem éischte Schrétt probéiert, hinnen dat al-
les méi einfach ze maachen, andeems mer et
de Studente vun der Uni Létzebuerg aus
Dréttstaten erlaabt hunn, dass si mam Of-
schloss vum Studium oder dem Doktorat net
mussen obligatoresch direkt zréck an hiert
Land reesen. Si hu saitdeem d'Chance warend
e puer Méint, eng Demande op eng Aarbecht
duerfen ze schreiwen an eng Offer an deem
Berdich, dee si studéiert hunn, hei unzehuelen.

Mat dem Projet de loi vun haut ginn d’Méig-
lechkeete fir Studenten, Stagiairen, Au-pairen
aus Dréttstate weider ausgebaut a kloer regle-
mentéiert, an dést natierlech nees an engem
europaesche Kader.

Erlaabt mer, drun ze erénneren, dass d'Immi-
gratiounspolitik jo zu engem gudden Deel
iwwer europdesch Direktive geregelt ass. Sait
2009 goufen an désem Beraich fénnef zentral
Direktiven zu Bréissel verabschit. Dovunner hu
mer der zwou 2011 an 2013 an nationaalt
Recht émgesat an zwou am Joer 2017.

Mam Projet de loi vun haut setze mer dann
och déi fénneft Direktiv an nationaalt Recht ém
a suergen derfir, dass mer am Berdich vun der
Immigratiounspolitik op der ganzer Linn am
europaesche Kader sinn. Duerch dése Projet de
loi setze mer d'Bestémmunge vun der «Direc-
tive relative aux conditions d’entrée et de sé-
jour des ressortissants de pays tiers a des fins de
recherche, d’études, de formation, de volonta-
riat et de programmes d'échange d’éléves ou
de projets éducatifs et de travail au pair» vum
11. Mee 2016 ém.

D’Studenten an d’Chercheuren duerfen no dé-
ser Direktiv bis zu néng Méint am Land
bleiwen, nodeems si hir Studien ofgeschloss
hunn, fir entweder eng Aarbecht ze fannen
oder och fir sech selbststanneg ze maachen. Fir
hire Statut an déser Zait ze regelen, gétt dofir
eng nei Kategorie vun enger Autorisation de
séjour agefouert. Ausserdeem gétt et de
Studente méi einfach gemaach, fir sech inner-
halb vun der EU vun engem Land an dat anert
ze bewegen.

Dat ass besonnesch fir Studenten interessant,
déi un engem gemeinsame Studieprogramm
vun e puer europaeschen Unien deelhuelen,
wou se all sechs Méint an engem anere Land
studéieren. Bis elo hu si da missen an all Land
eng nei Openthaltsgeneemegung ufroen. Elo
ass dat net méi noutwendeg. Si mussen d’Land
just nach informéieren.

Fir d’Chercheure setze mer d’'Dauer vun hirer
Openthaltsgeneemegung och an d’Luucht,
soudass eng Mobilité de courte durée an Zu-
kunft bis zu sechs Méint an déi vun der longue
Durée bis zu engem Joer giilteg ass. An do-
duerch ginn d’'Prozedure vereinfacht an d’Mo-
bilitéit vun de Chercheure gétt erhéicht.

Studenten aus Dréttstate kréien ausserdeem an
Zukunft d'Recht, bis zu 15 Stonnen an der
Woch ze schaffen. An dést mécht et virun allem
net esou raiche Studente méi einfach, sech och
e Studium hei zu Létzebuerg finanzéieren ze
kénnen a sech trotzdeem nach majoritar op
hiert Studium konzentréieren ze kénnen.

E grousse Fortschrétt vun déser européescher
Direktiv ass et och, dass si eng éischte Kéier ge-
meinsam europaesch Norme fir jonk Au-paire
schaaft, fir dass dést eng flott Erfahrung gétt fir
all déi Jonk, awer gléichzéiteg och e wierk-
lechen Atout ass fir d’Familljen, wou se sinn.

Allerdéngs musse mer hei zu Létzebuerg do
keng gréisser Annerunge maachen, well mer
schonn eng Rétsch vun désen Normen am Ge-

setz vun 2013 erféllt hunn. Mir musse just hei
dréi kleng Adaptatioune maachen; an dorénner
eng, déi ech wéll praziséieren, well do och Op-
positioun vum Statsrot komm ass: Mir hunn elo
am Gesetz festgehalen, dass en Au-pair net
daerf Famill si mat der Famill, an dar se schafft.
Et déerf also kee Lien familial bestoe bis zum
véierte Grad inclus.

Schliisslech praziséiere mer duerch dése Ge-
setzesprojet och nach den Zaitpunkt, ab deem
d’Period vu fénnef Joer gerechent gétt, fir de
Statut de résident de longue durée kénnen un-
zefroen.

Har President, Iéif Kolleeginnen a Kolleegen,
d’Migratioun ass jo och um europaeschen Ni-
veau en Haaptsujet. An och an den nachste
Jore waéerte mer sécherlech weider Adapta-
tioune maache mussen. An et bleift ze hoffen,
dass mer an der Migratiounspolitik och an Zu-
kunft gemeinsam européesch Léisunge fir legal
Migratiounsweeér fanne kénnen, well dést ass
definitiv e Politikberaich, an deem kee Land na-
tional eleng virukomme kann.

Létzebuerg huet sech derfir émmer staarkge-
maach. An ech denken, Létzebuerg waéert sech
derfir och an der Zukunft weider staarkmaa-
chen.

Haut weise mer um nationalen Niveau, dass
mer och eis europdesch Hausaufgabe gemaach
hunn. Mir sinn a vollem Aklang, wéi gesot, mat
allen europdeschen Direktiven, wat de Migra-
tiounsberdich ubelaangt.

Mir hunn an der aussepolitescher Kommissioun
dése Rapport gestémmt. An ech géif och der
Chamber recommandéieren, dése Projet de loi
unzehuelen. An ech ginn heimadder och den
Accord vun der LSAP-Fraktioun zu désem Projet
de loi.

An ech soen lech Merci fir d’Nolauschteren.
B Plusieurs voix.- Tres bien!

B M. Mars Di Bartolomeo, Président.- Merci
och. Den Har Mosar huet d’"Wuert.

Discussion générale

B M. Laurent Mosar (CSV).- Jo, Merci och
dem Hér Angel, deen erém, wéi mer dat, wéi
gesot, émmer vun him gewinnt sinn, hei en
exzellente Rapport gemaach huet, eis dat och
erkldert huet.

Ech wéll eigentlech net dat widderhuelen, wat
hie scho gesot huet, awer trotzdeem nach eng
Kéier drop hiweisen, datt hei grouss Erliichte-
runge komme fir jonk Leit, fir Studenten, awer
och fir Chercheuren. A wann oft d’Europdesch
Unioun kritiséiert gétt, ech mengen, hei ass en
typesche Punkt, wou eigentlech och jiddweree
misst gesinn, datt och eng Europdesch Unioun
ganz vill Facilitéiten, besonnesch fir jonk Leit,
mat sech bréngt. An duerfir waerte mir och dé-
sem Accord an désem Gesetz eis Zoustém-
mung ginn.

Ech géif allerdéngs wéllen dervu profitéieren,
vldicht dem Minister ze soen, e soll sengem
Kolleeg Immigratiounsminister vldicht eng Fro
mat op de Wee ginn. Anscheinend gétt et rela-
tiv vill Problemer an deene leschte Wochen a
Méint, wat déi sougenannte Blue-Cardé be-
tréfft, wou et anscheinend relativ laang dauert,
ier déi accordéiert ginn.

Notamment geet et natierlech virun allem do
ém ganz héich qualifizéiert Aarbechtskréften,
déi mer natierlech nach émmer an eisem Land
brauchen, ganz besonnesch hei am ICT-Sec-
teur, och elo an deem ganzen Domén vun de
FinTechen. Do ass och scho vun enger ganzer
Rei vun Associatioune reklaméiert gi bei ver-
schiddene Ministeren, déi och versprach hunn,
datt do géif eng Besserung kommen.

Ech war frou, wéi gesot, wann den Har Minis-
ter Braz sengem Ministerkolleeg Jean Asselborn
dat vlaicht géif mat op de Wee ginn, datt mer
do, am Interét vun deene Leit, awer och vun
eis selwer, e bésselche méi schnell géife viru-
kommen.

Mereci.

B M. Mars Di Bartolomeo, Président.- Merci
och. Den Har Graas huet d'Wuert.

B M. Gusty Graas (DP).- Merci, Hér Pre-
sident. Ech mengen, de Programm vu Stock-
holm vum 11. Dezember 2009 huet ouni Zwei-
fel eng positiv Entwécklung mat sech bruecht
fir d’europédesch Lanner, déi an der Unioun
sinn, wéi gesot, awer virun allem och fir eist
Land. Mir hunn eng oppen Ekonomie. Mir sinn
dat Land, wat drop ugewisen ass, fir vill kom-
petent Leit ze rekrutéieren aus dem Ausland,
well eise Maart dat net émmer hiergétt.

Ech mengen, et ass virun allem ee Punkt, op
deen ech awer och wéll hiweisen, do geet et
ém d’'Studenten, datt si och elo endlech
d'Méiglechkeet hunn, net némmen 10 Ston-
nen ze schaffen, ma 15 Stonnen.

Ech wéll drop hiweisen - de Métteg ass schonn
e béssen hel an der Geschicht gewullt ginn -,

datt 2008, wéi mer d’'Diskussioun haten iwwert
d’Gesetz vun der libre Circulation, d’CSV dee-
mools dergéint war, datt et soll vun 10 op 15
Stonnen eropgesat ginn, well eisen deemolege
Spriecher, dat war kee Geréngere wéi de Xavier
Bettel, hat sech deemools scho ganz staark der-
fir agesat, ...

(Brouhaha)

...ma d’CSV mat hirem deemolege Minister un
der Spétzt, dem Francois Biltgen, huet sech
awer dergéint ausgeschwat. Duerfir sinn ech
frou, haut ze héieren, datt d'CSV kee Problem
méi dermat huet, datt mer do eng Augmenta-
tioun maachen.

Vldicht eng lescht Remark och nach, wat d'An-
nerung vum Gesetz vu jeunes Au-pair ube-
laangt, wou mir zwar net onbedéngt frou sinn
iwwert déi Remark vum Conseil d’Etat, dee
mengt, datt een do misst dee Lien familial méi
praziséieren. Datt elo de véierten Degré do
zréckbehale ginn ass, bon, doriwwer kann ee
gedeeltener Meenung sinn. Mir akzeptéieren
dat, well mer jo soss de Risiko gehat hatten,
eng Opposition formelle ze iwwergoen. An
dann hatte mer dat Gesetz hei net méi kénnen
elo an déser Sessioun stémmen. An deem Sénn
si mer awer dermat d’accord, well et e wich-
tegt Gesetz ass. Et ass e Gesetz, wat Létzebuerg
ouni Zweifel a senger Ekonomie no vir bréngt.

Ech wéll ofschléissend dem Marc Angel awer
och nach e grousse Merci aussprieche fir seng
verschidde Rapporten a brénge selbstverstand-
lech d’Zoustémmung vun der DP.

Merci.

B M. Mars Di Bartolomeo, Président.- Merci
och dem Har Graas. Den Har Kox.

B M. Henri Kox (déi gréng).- o, Merci, Har
President. An ech schléisse mech virop de Mer-
cien un direkt un de Rapporteur fir sdin aus-
féierleche méndleche Bericht. Ech mengen, en
ass op déi positiv Punkten agaange vun désem
Gesetz, wou mir als Gréng deem némme kén-
nen zoustémmen.

Dofir soen ech nach eng Kéier Merci fir d’No-
lauschteren.

B M. Mars Di Bartolomeo, Président.- Den
Har Kartheiser.

B M. Fernand Kartheiser (ADR).- Jo, vill-
mools Merci, Har President. Ech wéilt och
ufanke mat engem Merci un den Har Angel fir
dee Rapport, deen en eis hei presentéiert huet.

Mir stémmen dat Gesetz net mat. Mir waerten
eis enthalen. An ech wéll och kuerz erklaren,
firwat.

Mir hunn hei eng Situatioun mat dar Regelung,
déi elo fir d’Studenten hei ageféiert ass, datt se
nach eng Rei vu Méint kénnen heibleiwen nom
Studium, fir hei eng Aarbecht ze fannen: En Di-
lemma, e moraleschen Dilemma, well mir hu
jorelaang, an ech erénnere mech, datt och déi
méi Iénk politesch Parteie jorelaang argumen-
téiert hu géint de Braindrain, datt mer sollte
probéieren ze kucken, datt déi Leit, déi mir hei
an Europa ausbilden, zréckginn an hir Lanner,
fir deene Lanner op hirem Wee an eng besser
ekonomesch Zukunft ze héllefen. Dat ass u
sech déi Iddi gewiescht, déi mer nach virun e
puer Joer, mengen ech, hei alleguer vertrueden
hunn.

Mir hunn haut awer, an, ech mengen, Virried-
ner hunn et gesot, eng oppen Ekonomie. Mir
brauchen och Leit vun dobaussen. A mir hunn
eng Konkurrenzsituatioun mat anere Lanner,
mat hirer Ekonomie a mat hiren Universitéiten,
well et sech hei och ém eng europdesch Rege-
lung handelt. Duerfir kénne mer op dér enger
Sait net déi Linn strikt anhalen, déi mer bis elo
vertrueden hunn, op dar anerer Sait wélle mer
awer och net dee moralesche Gedanken aus
den Ae verléieren, deen eis, mat Recht, inspi-
réiert huet.

Mir musse kucke vlaicht, fir ze differenzéieren,
datt et Lanner gétt, wou et net esou schlémm
ass, wann déi Leit heibleiwen oder guer net
schlémm ass. Ech wéll elo keng Beispiller soen,
et kéint ee sech do liicht iren, ma mir wéssen
alleguer, datt verschidde Lanner, d’Pays tiers,
déi net an der Europdescher Unioun sinn,
heiansdo souguer en Iwwerfloss u Spezialisten
a verschiddene Berdicher hunn - do stellt sech
dee Problem net -, ma datt zemools am Kader
vun eise Partner an der Entwécklungshéllef
oder anere Géigenden, déi mer klassesch den
,Tiers-Monde” nennen, wat mer haut jo awer
net méi esou maachen, sech de Problem do
akut stellt.

An ech mengen, et muss een einfach kucken,
ob een net eng differenzéiert Approche kann
erausschielen iwwert d’Joren, wou ee seet:
,Hei, do ass e Problem an deene Lanner. Do
ginn déi an déi Spezialiste gebraucht. Mir pro-
béieren, déi Leit zréckzebréngen.” A mir kénne
se souguer énnerstétzen op deem Wee. Firwat
net engem Spezialist, sief et an der Medezinn,

wat mer jo hei elo am Land nach net kénnen
ubidden, oder an engem anere Berdich, eng
Heéllef ginn, eng Starthéllef, fir eng Entreprise,
fir eng Praxis, fir eng Etiid a sengem Land dann
ze maachen, opzeriichten? Och dat war eng
Form vu praktescher Entwécklungshéllef.

Als Zweet huele mer och zur Kenntnis bei der
Diskussioun vun désem Gesetz, datt d'Cham-
bre des Salariés eng Propositioun gemaach hat,
déi och net vun der Hand ze weisen ass. Dat
ass dee Wonsch, Stagé besser ze reglementéie-
ren. Och doriwwer kénne mer schwatzen.

D’Argumentatioun vun der Immigratioun all-
gemeng, déi ass och hei am Kontext vun déser
Regierung net ganz iwwerzeegend. Hei gétt
gesot: ,Mir brauchen eng Immigratioun, well
mer Leit brauchen aus demografesche Grénn.”
Dat seet awer déiselwecht Regierung eis, déi
direkt am Ufank vun déser Legislaturperiod ge-
sot huet: ,Mir maache keng natalistesch Poli-
tik.”

Ech mengen, wann een demografesch Grénn
fir d’Immigratioun invoquéiert, da kénne mir
och soen: ,Ma da loosse mer eng Familljepoli-
tik maachen, déi eis hélleft, och genuch Res-
sourcen, och genuch Kanner hei ze hunn, fir
datt een net op déi zweetbescht Optioun, déi
vun der Immigratioun, muss zréckgraifen!”

An och dat Argument, fir ze soen: ,Mir hunn
net genuch qualifizéiert Leit” léisst sech op eng
Manéier widderleeén, fir nach eng Kéier ze be-
tounen, wat mir jo als ADR émmer maachen,
datt eng gutt Schoulpolitik, Schoule mat_Ni-
veau, mat héijem Usproch, eigentlech d’Ant-
wert sinn op déi Fro.

D’Qualifikatioun kénne mir maachen. Matiére
grise hu mer hei am Land. Et ass eigentlech dat
eenzegt Rohmaterial, wat mer hunn. Mir hu jo
soss naischt. Also, loosse mer eis dorobber
konzentréieren, datt mer och eise ganze
Schoulsystem op en Niveau hiewen, deen et eis
erlaabt, hei net mussen ze argumentéieren:
»Mir brauche Spezialisten, also musse mer se
iwwer Immigratioun hei an d’Land bréngen.”

Eng lescht Bemierkung. Den Har Angel huet
ausgeféiert, datt mer jo déi europdesch Léisung
an der Migratioun hunn. Jo, natierlech, als
kleng Ekonomie, als oppen Ekonomie brauche
mer sécher eng europaesch Komponent an dé-
sem Berdich. Ech war awer ganz virsiichteg, fir
hei d'Luef ze sange vun der europdescher Mi-
gratiounspolitik an deene leschte Joren! Dat
war éischter e Fiasko wéi eppes anescht!

(Interruption)

A mir wéllen awer hei och kloer als ADR betou-
nen, datt mir Jo soen zu enger europaescher
Dimensioun an der Migratiounspolitik, mir soe
Jo zum oppene Maart an zur fraier Zirkulatioun,
awer mir behalen eis d'Recht vir, wa sech eng
Situatioun émmer méi degradéiert, wa mer zu
engem Fiasko, enger Oniwwersiichtlechkeet
kommen, datt mer eis awer och dat Recht be-
halen, do national anzegraifen, wou et néideg
ass.

Ech soen lech Merci.
B M. Roy Reding (ADR).- Trés bien!

B M. Mars Di Bartolomeo, Président.- Merci
och. An de leschte Riedner ass den Har Baum.

® M. Marc Baum (déi Lénk).- Jo, Merci, Har
President. Ech wéilt den Har Kartheiser dann
awer wann ech gelift drun erénneren, datt dee
Fiasko vun der européescher Migratiounspolitik
virun allem op d’Handele vun de Visegrad-Sta-
ten an deene leschten dradi Joer zréckzeféieren
ass, déi en absolutt onsolidarescht Verhalen un
den Dag geluecht hunn an déi eigentlech just
eesditeg Decisioune geholl hunn an domat net
déi solidaresch europédesch Waerter staark ge-
maach hunn.

Déi zweet Remark adresséiert sech och un den
Har Kartheiser oder dem Har Kartheiser seng
Interventioun an ass déi, datt de Braindrain,
deen an deene leschte fénnef, sechs Joer statt-
fonnt huet an Europa, an eng Richtung
gaangen ass, naamlech aus de sudlechen euro-
paesche Lanner an déi nérdlech. Aus de Kri-
selanner, notamment Griichenland an ltalien,
sinn ausgebilte Leit, déi an hire Ldnner ausge-
bilt gi sinn, an déi nérdlech Ldnner komm.

D’Grénn vun dar verfeelter, mengen ech, Krise-
politik vun der Europaescher Unioun leien do
och éischter an enger reng liberaler Orientéie-
rung wéi a soss iergendeppes anescht. Hei geet
et awer ém Leit aus Dréttlanner, déi zu Létze-
buerg op der Universitéit oder wou och émmer
ausgebilt gi sinn an deene mir de Choix ginn -
dee Choix, dee jo soss der ADR ganz wichteg
ass -, fir kénnen entweder hei zu Létzebuerg en
Job unzehuelen, wa se dann hei ee fannen,
oder natierlech ze maachen, wat si wéllen, an
hiert Heemechtsland zréckzegoen.

Si kénnen notamment och an der Entwéck-
lungshéllef zu Létzebuerg schaffen. Si kénnen
dann duerchaus en Job bei Lux-Development

fannen, fir kénnen d'Bréck zu hirem Hee-
mechtsland ze maachen an nawell déi Capaci-
téiten, déi se hei op der Universitéit Létzebuerg
geléiert hunn, och iwwert deen dote Wee an
hirem Heemechtsland giilteg ze maachen.

Duerfir mengen ech, et ass e Gesetz, et ass en
Text virun allem am Interessi vun deene
Studenten. A mir sollten dat och, mengen ech,
unhuelen.

Merci.

B M. Mars Di Bartolomeo, Président.- Merci
och. An domat si mer um Enn vun der allge-
menger Diskussioun. An d'Wuert huet d'Regie-
rung.

Prise de position du Gouvernement

B M. Félix Braz, Ministre de la Justice, en rem-
placement de M. Jean Asselborn, Ministre des Af-
faires étrangéres et européennes.- Merci, Har
President. Ech wéll dem Marc Angel am Jean
Asselborn sengem Numm Merci soen an och
all deene Kolleegen, déi de Projet hei elo én-
nerstétzt hunn. Ech wéll awer dem Har Mosar
kuerz antwerten op seng Fro zu de Blue Cards.
Dat hate mer e béssen anticipéiert. Ech hu mer
et och nach eng Kéier bestatege gelooss, well
déi Rumeuren zirkuléiere méiglecherweis, ma
se schéngen net ze stémmen.

B M. Roy Reding (ADR).- Dach!

B M. Félix Braz, Ministre de la Justice, en rem-
placement de M. Jean Asselborn, Ministre des Af-
faires étrangeres et européennes.- Et gétt guer
keng Retarden, krut ech elo just nach bestategt
vun den zoustannege Beamte vum Ministere.
Wann den Dossier komplett ass, Har Reding an
Har Mosar, da gétt déi Blue Card praktesch
direkt ausgestallt. Natierlech muss den Dossier
komplett sinn. Wann een d’Piécen net alleguer-
ten deposéiert huet a selwer eng gewéssen Zait
brauch, bis een d’Piecen dobannen huet, da
kann natierlech och d'Verwaltung hiren Job net
maachen.

Ech hunn dat elo just nach eng Kéier op der
Minutt bestategt kritt, et wéren anscheinend
keng Retarden, ma natierlech missten d’Dos-
siere komplett sinn.

Dat gesot, soen ech lech Merci fir d’Enner-
stétzung fir de Projet.

B M. Mars Di Bartolomeo, Président.- Merci
och. A mir waren da prett, fir iwwert de Projet
de loi 7188 ofzestémmen.

Vote sur I’'ensemble du projet de loi 7188 et
dispense du second vote constitutionnel

D’'Ofstémmung fankt un. Fir d’Eischt déi per-
séinlech Stémmen. Dann d'Procuratiounen. An
d’Ofstémmung ass elo ofgeschloss.

57-mol Jo, 3 Abstentiounen: Domat ass de Pro-
jet de loi 7188 adoptéiert.

Ont voté oui: Mmes Diane Adehm, Sylvie
Andrich-Duval, Nancy Arendt (par M. Laurent
Mosar), MM. Emile Eicher, Félix Eischen, Léon
Gloden, Jean-Marie Halsdorf, Mmes Martine
Hansen, Frangoise Hetto-Gaasch, M. Aly Kaes
(par Mme Martine Mergen), Mme Claudine
Konsbruck, M. Marc Lies, Mme Martine Mergen,
M. Paul-Henri Meyers, Mme Octavie Modert,
MM. Laurent Mosar, Gilles Roth, Marco Schank,
Marc Spautz, Serge Wilmes (par Mme Francoise
Hetto-Gaasch), Claude Wiseler (par M. Marc
Spautz), Michel Wolter et Laurent Zeimet;

MM. Marc Angel, frank Arndt, Mme Simone
Asselborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot, Claude Haagen et
Mme Cécile Hemmen;

MM. André Bauler, Gilles Baum, Mme Simone
Beissel (par M. Gusty Graas), MM. Eugéne Berger,
Frank Colabianchi, Lex Delles, Mme Joélle
Elvinger, MM. Gusty Graas, Max Hahn, Alexander
Krieps, Claude Lamberty, Edy Mertens et Mme
Lydie Polfer;

MM. Gérard Anzia, Henri Kox, Mmes Josée
Lorsché, Viviane Loschetter (par Mme Josée
Lorsché), Sam Tanson et M. Roberto Traversini
(par Mme Sam Tanson);

MM. Marc Baum et David Wagner (par M. Marc
Baum).

Se sont abstenus: MM. Gast Gibéryen, Fernand
Kartheiser et Roy Reding.

Ass d'Chamber bereet, d'Dispens vum zweete
Vott ze froen?

(Assentiment)
Merci. Dann ass dat esou decidéiert.

A mer kommen zum néchste Projet, de Projet
7294, en Accord téschent Létzebuerg an der
europdescher Organisatioun fir Patenter iwwert
d’Immunitéit vun hiren Archiver. An d'Wuert
huet d'Rapportrice, d’Madamm  Claudia
Dall’Agnol.

4.7294 - Projet de loi portant ap-
probation de I'Accord complémen-
taire entre I'Etat du Grand-Duché de
Luxembourg et I'Organisation euro-
péenne des brevets concernant l'in-
violabilité des archives de I'Organi-
sation européenne des brevets, fait a
Luxembourg, le 5 mars 2018

Rapport de la Commission des Affaires
étrangeres et européennes, de la Défense,
de la Coopération et de I'lmmigration

B Mme Claudia Dall’Agnol (LSAP), rappor-
trice.- Merci, Har President. Dir Hare Ministe-
ren, léif Kolleeginnen a Kolleegen, Dir Dam-
men an Dir Haren alleguerten, dése Projet de
loi, dee mer elo gldich da wderten hei stém-
men, huet just een Artikel. Et ass also e ganz
kuerzt Gesetz, wat den Text ubelaangt, well
eigentlech heesche mer némmen en Accord
téschent Létzebuerg an dem EPO, dem euro-
paesche Patentamt, wéi de President grad rich-
teg sot, gutt. An do geet et dréms, d'Inviolabi-
litéit vun hiren elektroneschen Archiven ze ga-
rantéieren.

Désen Accord, dee gouf de 5. Mderz dést Joer
énnerschriwwen a soll deemno garantéieren,
dass den EPO, déi e Centre de données wéllen
hei am Land installéieren, wéi et der schonns
eng Rei ginn, och d'Garantie hunn, dass alles,
wat do stockéiert waert ginn - d'Korres-
pondenz, Filmer, Manuskripter, Fotoen an esou
weider -, och énnert dés Inviolabilitéit waert fa-
len.

Wien oder wat ass den EPO? Ma et ass eng
zwéschestaatlech Ariichtung, déi de 7. Oktober
1977 op der Grondlag vum 1973 énner-
schriwwenen  europédesche  Patentiwweree-
kommes gegrénnt gouf. E bitt deene Leit, déi
eppes erfannen, en eenheetlecht Umeldever-
fahren, wou se dann a bis zu 42 State vum Pa-
tentschutz kénne profitéieren. 38 Lanner si
Member beim EPO an iwwerwaacht gétt dat
Amt vun engem Verwaltungsrot, wou dann na-
ﬂerlech och Létzebuerg seng Vertrieder dran
uet.

Voila, dat als e puer Infoe just, wiem sengen
Donnéeé mer mat désem Gesetz solle Garantié
ginn.

Elo awer zu de Chambersaarbechten: Nodeem
de Jean Asselborn d’'Gesetz den 30. Abréll dést
Joer deposéiert hat, gouf ech de 7. Mee an der
aussepolitescher Kommissioun zur Rapportrice
vun désem Projet genannt. Do hu mer och de
Projet de loi analyséiert. Den Avis vum Conseil
d’Etat koum den 12. Juni, an deen hu mer an
der Kommissioun de 25. Juni gekuckt. Dat
goung iwwregens ganz schnell, well de
Statsrot, deen hat keng Remarken dozou ge-
maach. An dofir gouf mai schréftleche Rapport
och direkt an dérselwechter Kommissiouns-
sétzung presentéiert an och zum Vott gestallt.

An nodeem ech lech elo dann och mai
méndleche Rapport zu désem Projet de loi ge-
maach hunn, ass fir mech eigentlech d'Aar-
becht als Rapportrice zu désem Projet de loi
dann och ofgeschloss. An ech profitéiere just
nach dovunner, dass ech d'Wuert hunn, fir och
den Accord vun de Sozialisten zu désem Projet
de loi ze ginn an natierlech lech wéi émmer
Merci fir d’'Nolauschteren ze soen.

B M. Mars Di Bartolomeo, Président.- Merci
och. An dann huet d'Wuert den Har Mosar.

Discussion générale

B M. Laurent Mosar (CSV).- Och hei e ganz
grousse Merci, Har President, un eis exzellent
Rapportrice. Si war ganz komplett. Mir bleift
guer ndischt do derbaizefligen, ausser den Ac-
cord vu menger Fraktioun ze ginn.

B M. Mars Di Bartolomeo,
Merci. Den Har Berger huet d"Wuert.

B M. Eugene Bﬂ?el’ (DP).- Merci, Har Pre-
sident. Och, net datt ech et vergiessen a
menger kuerzer Interventioun, der Rapportrice
e Merci fir hiren exzellente schréftlechen a
méndleche Rapport. Si huet et wierklech kuerz
awer op de Punkt bruecht. Ech mengen, dat
hei ass eigentlech eng Adaptatioun, déi d'Digi-
taliséierung vun eiser Gesellschaft an och alles
dat, wat do ronderém dréit, mat sech bréngt.
Et ass eigentlech an dér Hisiicht eng Adapta-
tioun un déi nei Technologie. Mir hu kee Pro-
blem domadder. Au contraire, mir begréissen
dat, well mir jo och eng vun de Parteie sinn,
wéi vldicht anerer och, déi soen, datt d’Zukunft
am Digitale lait.

Dat gesot, géif ech och den Accord vu menger
Fraktioun zu désem Projet abréngen.

Merci.

